
MÁNÁIDGÁRDEBEAIVI 2020 – IEŠGUĐETLÁGANAT OVTTAS

BOADE STOAHKAT

Stoahkamis galgá leat guovddáš sadji mánáidgárddis, ja stoahkama iešárvvu galgá dohkkehit.  
Mánáidgárdi galgá movttiidahttit ja čáhkket saji iešguđetlágan stohkosiidda sihke olgun ja siste. 

Mánáidgárddi rámmaplána, s. 20

STOAGUS: “Mu fatnasis leat ....” (omd. ivnnit, dovddut, eallit, biepmut jna.).
Spáppastallat. Rávisolmmoš mearrida fáttá, bálkesta spáppa ja dadjá  
“mu fatnasis leat/lea dievva, guokte, ollu, unna, stuorra ... jna.  
Mánná gii duste spáppa fuobmá ieš maid/movt dadjá fáttá mielde.  
Omd. fáddá lea biktasat: Mánná vástida “mu fatnasis leat golbma fáhca”.
Gáldu: Gielladoaimmat ÁGORII, Davvi Girji/Sámi lohkanguovddáš 2018 

LÁVLUNSTOAGUS: Lávlut ja giehtalaga vázzit ráiddus/maŋŋálaga. Iešguđetlágan lihkastagat 
juohke vuorus, omd. okta vuorru mas lea hui ilus, nuppi vuorus lea hui suhtus jna. 

Lávlla: 
 “//: Ovttas dál mii lávlut, ja ovttas mii dánset :// 
 //: Dále mu rádná ja dále lean mun ://”
Nuohtta: “Uti gröna lunden”
Lávlunstoagus lea vižžon: E. Labba & K. Ericzon (2012): Svïhtjeme- jïh laavlomestååkedimmieh.  
Labadim- ja lávllomståhkusa. Lávlunstohkosat. Sång och rörelselekar på syd-, lule och 
nordsamiska. Váissa sámisearvi.   

ÁICANSTOAGUS: Bija iešguđetlágan dávviriid sehkkii. Mánát vurrolagaid  
isket dávviriid ja muitalit mii dat lea, ja hupmá dan birra movt dat dovdo  
(dimis, garas, rušas, bastil jna.), ja masa adno. Dávvirat maid sáhttá atnit  
leat; duolljebihttá, sávzzanáhkkebihttá, guolečuopma, guksi, dohppa,  
čoarvi, dákti, láigi, ullu, sisti, beassi, muorra, geađgi, skálžu ja lasttat. 


